
និងរដ្ឋាភិបាលកាណាដា ដែលបានជួយឧបត្ថម្ភគាំទ្រដល់ គម្រោងការប្រែប្រួលអាកាសធាតុ និង​​អភិបាលកិច្ច​
ធនធានទឹក របស់ វិទ្យាស្ថានបណ្តុះបណ្តាល និងស្រាវជ្រាវ​ដើម្បីអភិវឌ្ឍន៍កម្ពុជា និងដល់ នាយក​ប្រតិបត្តិ 
នាយកស្តីទីផ្នែកស្រាវជ្រាវ និងបុគ្គលិកផ្នែកបរិស្ថាន នៃវិទ្យាស្ថានបណ្តុះបណ្តាល និងស្រាវជ្រាវ​ដើម្បីអភិវឌ្ឍន៍​

ចូលរួមចំណែកក្នុងការផ្តល់​យោបល់ដ៏មានខ្លឹមសារក្នុងឯកសារនេះ មានជាអាទិ៍៖

លោកស្រី មាស សោភ័ណ ក្រុមប្រឹក្សាឃុំព្រៃមូល ខេត្តកំពង់ឆ្នាំង•	

លោក សេង គឹមស្រ៊ួន ប្រធានសហគមន៍ទំនប់រលួស ខេត្តកំពង់ធំ•	

លោកស្រី ម៉ៅ សុំ ក្រុមប្រឹក្សាឃុំកំពង់ថ្ម ស្រុកសន្ទុក ខេត្តកំពង់ធំ•	

លោក សូ សាលួត ចៅសង្កាត់រងទី១ សង្កាត់លលកស ក្រុងពោធិ៍សាត់•	

សិក្សា​ពីជលសាស្រ្ត ដោយ​ផ្តោត​លើការ​ប្រែ​ប្រួលបរិមាណ​ទឹក ដែល​អាច​បណ្តាល​មកពីការ​ប្រែប្រួល​•	

អាកាសធាតុ ឬការអភិវឌ្ឍ​ហេដ្ឋារចនា​សម្ព័ន្ធ​សេដ្ឋកិច្ចក្នុងអាងស្ទឹង និង​ប្រសិទ្ធភាព​គោលនយោបាយ 
ក្នុងការ​ឆ្លើយតបនឹង​ផលប៉ះពាល់​ផ្សេងៗនៃ​ការ​ប្រែ​ប្រួល​អាកាសធាតុ

កសាង​សមត្ថភាព​អ្នកពាក់ព័ន្ធ ក្នុង​ការ​សិក្សាពីការប្រែប្រួលអាកាសធាតុ និងចងក្រងលទ្ធផល ការ​ផ្តួច​ផ្តើម​•	

គំនិត និង​ផ្តល់ជាមតិសម្រាប់​បង្កើត​យុទ្ធសាស្ត្រ និង​ពង្រឹង​គោល​នយោបាយបន្សុំា​

ដៃគូអនុវត្តគម្រោង•	 ៖ វិទ្យាស្ថានបណ្តុះបណ្តាល និងស្រាវជ្រាវដើម្បីអភិវឌ្ឍន៍កម្ពុជា (CDRI), ក្រសួង​
ធនធានទឹក និងឧតុនិយម (MOWRAM), ក្រសួងបរិស្ថាន (MOE), អាជ្ញាធរទន្លេសាប (TSA), 
វិទ្យាស្ថានបច្ចេកវិទ្យាកម្ពុជា (ITC), សកលវិទ្យាល័យភូមិន្ទកសិកម្ម (RUA) និង កម្មវិធីមេគង្គស្តីពី​
បរិស្ថានទឹក និងភាពធន់ (M-POWER)។

ឧបត្ថម្ភដោយ•	 ៖ មជ្ឈមណ្ឌលស្រាវជ្រាវអភិវឌ្ឍន៍អន្តរជាតិ (IDRC)

បច្ចុប្បន្ន មានទឹកគ្រប់គ្រាន់សម្រាប់តែ​ប្រព័ន្ឋ 

ធារាសាស្រ្តដែលមានហេដ្ឋារចនា    

សម័្ពន្ឋគ្រប់គ្រាន់ប៉ុណ្ណោះ

មានទឹកគ្រប់គ្រាន់ ប៉ុន្តែការ

គ្រប់គ្រងទឹកមិនបានត្រឹមត្រូវ 

ធ្វើឲ្យមានកង្វះទឹក និងជម្លោះរវាង​

តំបន់នៅខ្សែទឹកខាងក្រោម 

និងខាងលើ

មិនមានទឹកគ្រប់គ្រាន់ 

ដោយសារមិនមានប្រព័ន្ឋធារាសាស្រ្ត 

និងមានតម្រូវការទឹកច្រើន

អនាគត ទឹកជំនន់រំពឹងថានឹងកើនឡើង

គ្រោះរាំងស្ងួតរំពឹងថានឹងកើនឡើង

ការខ្វះខាតទឹករំពឹងថានឹងកើនឡើង

ទឹកជំនន់រំពឹងថានឹងកើនឡើង

គ្រោះរាំងស្ងួតរំពឹងថានឹងកើនឡើង

ការខ្វះខាតទឹករំពឹងថានឹងកើនឡើង 

ទោះបីជាតម្រូវការមិនកើនឡើងក្តី

ទឹកជំនន់រំពឹងថានឹងកើនឡើង

ពេលវេលាធ្លាក់ភ្លៀងរំពឹងថានឹង​

ប្រែប្រួល

ការខ្វះខាតទឹករំពឹងថានឹងកើនឡើង

 តើការប្រែប្រួលអាកាសធាតុ និងសកម្មភាពមនុស្ស ជះឥទ្ឋិពលអ្វីខ្លះដល់ធនធានទឹកក្នុងអាងស្ទឹងទាំងបី?ក



ពង្រឹងសមត្ថភាពបន្សាំុនឹងការប្រែប្រួលអាកាសធាតុ អភិបាលកិច្ច និងដំណោះស្រាយល្អៗ4

 ភាពងាយរងគ្រោះទៅនឹងការប្រែប្រួលអាកាសធាតុ និងសកម្មភាពមនុស្ស មានកម្រិតប៉ុណ្ណាសម្រាប់​
​ ប្រជាជនមូលដ្ឋាន? 

អាងស្ទឹងពោធិ៍សាត់ មានភាពរួសខ្ពស់​
ជាងគេ ដោយសារមានប្រាក់ចំណូល​
ផ្អែកលើធនធានធម្មជាតិកម្រិតខ្ពស់ 
និងមានដី និងដំណាំងាយរងគ្រោះ​
កម្រិតខ្ពស់ពីធម្មជាតិ 

សមត្ថភាពបន្សុំា​ដែលជាការគួបផ្សំ​រវាង​
ហេដ្ឋារចនាសម្ព័ន្ឋ ចំណូលពី​ធនធាន​
ធម្មជាតិ ធនធានសង្គម ធនធានមនុស្ស 
និងធនធានហិរញ្ញវត្ថុ មានកម្រិតខ្ពស់ជាង
គេនៅអាងស្ទឹងជីនិត

សរុបមក 
អាងស្ទឹងជីនិតមាន
ភាពងាយរងគ្រោះ
ខ្ពស់ជាងគេ ដោយសារ
មានកម្រិតប្រឈម
ខ្ពស់ជាងគេ ទោះបី
មានសមត្ថភាពបន្សុំា​
ខ្ពស់ជាងគេក្តី។

អាងស្ទឹងជីនិតមាន
កម្រិត​ប្រឈមខ្ពស់ជាង
គេ ទៅនឹង​គ្រោះធម្មជាតិ 
រួមមាន ទឹកជំនន់ 
គ្រោះរាំងស្ងួត 

១

២

៣

៤

សំគាល់

ពិន្ទុកាន់តែខ្ពស់  ភាពប្រឈមកាន់តែខ្ពស់ (-)

ពិន្ទុកាន់តែខ្ពស់  ភាពរួសកាន់តែខ្ពស់ (-)

ពិន្ទុកាន់តែខ្ពស់  សមត្ថភាពបន្សំុា​កាន់តែខ្ពស់ (+)

ពិន្ទុកាន់តែខ្ពស់  ភាពងាយរងគ្រោះកាន់តែខ្ពស់ (-)

ជីនិត ពោធិ៍សាត់ជ្រៃបាក់

កម្រិតប្រឈម

កម្រិតរួស

កម្រតិសមត្ថភាពបន្សំុា​

កម្រិតងាយ
រងគ្រោះ



សម្រាប់ប្រជាជនមូលដ្ឋាន និងស្ថាប័នថ្នាក់ក្រោមជាតិ 5

 តើអភិបាលកិច្ចធនធានទឹកបច្ចុប្បន្ន អាចបន្សុំាទៅនឹងការប្រែប្រួលអាកាសធាតុនិងសកម្មភាពមនុស្ស​
​​ យ៉ាងណាបាន?

របៀបរបបនៃការគ្រប់គ្រង៖ ទំនាក់ទំនងនៅតែមានលក្ខណៈជាថ្នាក់លើ និងថ្នាក់ក្រោម 

មិនទាន់បានអំណាចគ្រប់គ្រង និងថវិកាគ្រប់គ្រាន់ ហើយការសម្របសម្រួលរវាង​

អ្នកពាក់ព័ន្ឋនៅតែមានការខ្វះខាត

ការបែងចែកធនធាន៖ ការទទួលបាន

ធនធានស្មើភាពគ្នាមនិទានអ់ាចធ្វើទៅ

បាន ប៉ុន្តែមានធនធានខ្លះដែលកំពុង 

លេចឡើងសម្រួលដល់ការបន្សុំា 

នៅមូលដ្ឋាន

គណនេយ្យភាព៖ ការទទួលបានព័ត៌មាន      

ទាក់ទងនឹងការបន្សុំា ការអភិវឌ្ឍ និងការ​

ចូលរួមក្នុងសេចក្តីសម្រេចចិត្តនានា​

នៅមានកម្រិត

ការបត់បែន និងរៀនសូត្រ៖ មិនទាន់មាន​ការបត់បែន​

ទៅតាមកាលៈទេសៈ ដោយសារ​​​ធនធានមនុស្ស 

បច្ចេកទេស និងថវិកា​មិន​គ្រប់គ្រាន់ ហើយការរៀន​

សូត​​្រក៏​អាស្រ័យ​ទៅលើឱកាស និងបទពិសោធន៍​

ឆ្លងកាត់កន្លងមក

ស្ថាប័នពាក់ព័ន្ឋ៖ មានស្ថាប័នច្រើន​

ប៉ុន្តែមិនទាន់ចុះសម្រុងគ្នា និងមិនទាន់​

មានការសម្របសម្រួលគ្រប់គ្រាន់ 

ហើយទំនាក់ទំនងក៏មិនទាន់រលូនល្អ

 

 

 

 

 

ភាពធន់ទៅនឹង

អាកាសធាតុរបស់

អភិបាលកិច្ច



ពង្រឹងសមត្ថភាពបន្សាំុនឹងការប្រែប្រួលអាកាសធាតុ អភិបាលកិច្ច និងដំណោះស្រាយល្អៗ6

 

 

យោងទៅតាមការសិក្សានេះ តើគេអាចធ្វើអ្វីបានខ្លះ ដើម្បីជំរុញឲ្យអភិបាលកិច្ចប្រែប្រួលល្អប្រសើរជាងមុន 
ហើយជួយបង្កើនជីវភាពរបស់ប្រជាជនមូលដ្ឋាន?

 

� �� ��� � �� ��� � �� ��� � �� � � � � � � � � �� ?  

១

២

៣

៤

៥ តើត្រវូបង្កើតសហគមន៍មូលដ្ឋានណាខ្លះដើម្បីសម្រលួដល់ការបន្សំុា​?

តើអាចស្វែងរកទីផ្សារសម្រាប់កសិផលបានយ៉ាងដូចម្តេច?

តើវិធីសាស្រ្តបន្សំុាសម្រាប់ធនធានទឹកមានអ្វខី្លះ?

តើវិធីសាស្រ្តបន្សំុាសម្រាប់កសិកម្មមានអ្វខី្លះ?

តើត្រវូពង្រងឹអភិបាលកិច្ចយ៉ាងដូចម្តេច? 

អភិបាលកិច្ចអាចពង្រឹងបានតាមរយៈ៖

១.១	 ប្រជាជនមូលដ្ឋាន

១.២	 សហគមន៍មូលដ្ឋាន

១.៣	 អាជ្ញាធរភូមិ ឃុំ ស្រុក និងខេត្ត

១.៤	 អង្គការមិនមែនរដ្ឋាភិបាល និងអ្នកផ្តល់ជំនួយ

១.៥	 ក្រសួងស្ថាប័នពាក់ព័ន្ឋ

១.១	 តើប្រជាជនមូលដ្ឋានអាចចូលរួមចំណែកយ៉ាងដូចម្តេចខ្លះ?

ក.	 ស្វែងយល់ពីការប្រែប្រួលអាកាសធាតុ និងដំណោះស្រាយនានា ដែលអាចអនុវត្តបាន

ខ.	សា កល្បងនូវវិធីសាស្រ្តដាំដុះ និងសន្សំទឹកនានា ដើម្បីស្វែងរកវិធីសាស្រ្តសក្តិសមល្អទៅនឹងស្ថានភាព​
ជាក់ស្តែង និងទទួលបានផលច្រើន

គ.	 ផ្សព្វផ្សាយបន្តដល់ប្រជាជនក្នុងមូលដ្ឋាន តាមរយៈការធ្វើជាគំរូ និងការនិយាយប្រាប់អ្នកជិតខាង 
សាច់ញាតិ និងអាជ្ញាធរមូលដ្ឋាន

ឃ.	ចូលរួមរាល់សកម្មភាពជាប់ពាក់ព័ន្ឋដល់ការធ្វើសេចក្តីសម្រេចចិត្តនៅថ្នាក់ភូមិ និងឃុំ

ង.	 ព្យាយាមប្រមូលទទួលព័ត៌មានជាប់ទាក់ទងនឹងការអភិវឌ្ឍភូមិ ឃុំ និងផែនការផ្សេងៗក្នុងមូលដ្ឋាន

ច.	 ស្វែងរកព័ត៌មានពីទីផ្សារកសិផល និងបច្ចេកទេសថ្មីៗពីទីផ្សារផ្ទាល់ និងប្រភពផ្សេងៗ ដូចជា អ្នកជិតខាង 
ឈ្មួញកណ្តាល អាជ្ញាធរ បណ្តាអង្គការធ្វើការងារផ្ទាល់ជាមួយនឹងមូលដ្ឋាន និងភ្នាក់ងារកសិកម្ម ជាដើម។

១.២	 តើសហគមន៍ក្នុងមូលដ្ឋានអាចចូលរួមចំណែកយ៉ាងដូចម្តេចខ្លះ?

ក.	 ស្វែងយល់ពីការប្រែប្រួលអាកាសធាតុ និងដំណោះស្រាយនានាដែលអាចអនុវត្តបាន

ខ.	 បញ្ជ្រាបការប្រែប្រួលអាកាសធាតុទៅក្នុងផែនការសកម្មភាព​ថ្នាក់ខេត្ត ស្រុក និងឃុំ

គ.	 បង្កើនការយល់ដឹងរបស់ប្រជាជនក្នុងមូលដ្ឋាន តាមរយៈការប្រជុំប្រចាំខែ ជាដើម

ឃ.	ចូលរួមរាល់សកម្មភាពជាប់ពាក់ព័ន្ឋដល់ការធ្វើសេចក្តីសម្រេចចិត្តនៅថ្នាក់ភូមិ និងឃុំ

ង.	 ព្យាយាមប្រមូលទទួលព័ត៌មានជាប់ទាក់ទងនឹងការអភិវឌ្ឍភូមិ ឃុំ និងផែនការផ្សេងៗក្នុងមូលដ្ឋាន

ច.	 ស្វែងរកព័ត៌មានពីទីផ្សារកសិផល និងបច្ចេកទេសថ្មីៗពីទីផ្សារផ្ទាល់ និងប្រភពផ្សេងៗ ដូចជា អ្នកជិតខាង 
ឈ្មញួកណ្តាល អាជ្ញាធរ បណ្តាអង្គការធ្វើការងារផ្ទាល់ជាមួយនឹងមូលដ្ឋាន និងភ្នាក់ងារកសិកម្ម ជាដើម

ឆ.	 ពង្រីកបណ្តាញទំនាក់ទំនងជាមួយបណ្តាអង្គការធ្វើការងារផ្ទាល់ជាមួយនឹងមូលដ្ឋាន និងព្យាយាមស្វែងរក
ប្រភពជំនួយផ្សេងៗ​ដើម្បីទ្រទ្រង់សហគមន៍។

១.៣	 ស្ថាប័នថ្នាក់ក្រោមជាតិ រួមមាន អាជ្ញាធរថ្នាក់ខេត្ត ស្រុក ឃុំ និងភូមិ ព្រមទាំងមន្ទីរជំនាញ 
អាចចូលរួមចំណែក​យ៉ាងដូចម្តេចខ្លះ?

ក.	 ស្វែងយល់ពីការប្រែប្រួលអាកាសធាតុ និងដំណោះស្រាយនានាដែលអាចអនុវត្តបាន

ខ.	 បញ្ជ្រាបការប្រែប្រួលអាកាសធាតុទៅក្នុង ផែនការសកម្មភាព​ថ្នាក់ខេត្ត ស្រុក និងឃុំ

គ.	 បង្កើនការយល់ដឹងរបស់ប្រជាជនក្នុងមូលដ្ឋាន តាមរយៈការប្រជុំនានា និងការផ្សព្វផ្សាយតាមមូលដ្ឋាន

ឃ.	ប្រមូលផ្តុំព័ត៌មានពីកសិកម្ម ធនធានទឹក ទីផ្សារ​ អ្នកផ្តល់ជំនួយនានា និងការបន្សុំា​ទៅនឹងការប្រែប្រួល​
អាកាសធាតុ ដើម្បីផ្តល់ជូនប្រជាជន និងសហគមន៍មូលដ្ឋាន នៅពេលមានការស្នើសុំ

ង.	 ព្យាយាមប្រមូលទទួលព័ត៌មានជាប់ទាក់ទងនឹង ការអភិវឌ្ឍភូមិ ឃុំ និងផែនការផ្សេងៗក្នុងមូលដ្ឋាន

ច.	 ស្វែងរកព័ត៌មានពីទីផ្សារកសិផល និងបច្ចេកទេសថ្មីៗពីទីផ្សារផ្ទាល់ និងប្រភពផ្សេងៗ ដូចជា អ្នកជិតខាង 
ឈ្មួញកណ្តាល អាជ្ញាធរ  បណ្តាអង្គការធ្វើការងារផ្ទាល់ជាមួយនឹងមូលដ្ឋាន និងភ្នាក់ងារកសិកម្ម ជាដើម

ឆ.	 ពង្រីកបណ្តាញទំនាក់ទំនងជាមួយបណ្តាអង្គការធ្វើការងារផ្ទាល់ជាមួយនឹងមូលដ្ឋាន និងព្យាយាមស្វែងរក​
ប្រភពជំនួយផ្សេងៗ​ដើម្បីទ្រទ្រង់ភូមិ ឃុំ។

១.៤	 តើអង្គការមិនមែនរដ្ឋាភិបាលពាក់ព័ន្ឋ និងអ្នកផ្តល់ជំនួយនានា អាចចូលរួមចំណែកយ៉ាងដូចម្តេចខ្លះ?

ក.	 ស្វែងយល់ពីការប្រែប្រួលអាកាសធាតុ និងដំណោះស្រាយនានាដែលអាចអនុវត្តបាន

ខ.	 បញ្ជ្រាបការប្រែប្រួលអាកាសធាតុទៅក្នុង ផែនការសកម្មភាព​ថ្នាក់ខេត្ត ស្រុក និងឃុំ

គ.	 បង្កើនការយល់ដឹងរបស់ប្រជាជនក្នុងមូលដ្ឋាន តាមរយៈការប្រជុំផ្សេងៗ និងការផ្សព្វផ្សាយតាមមូលដ្ឋាន

ឃ.	ប្រមូលផ្តុំព័ត៌មានពីកសិកម្ម ធនធានទឹក ទីផ្សារ​ អ្នកផ្តល់ជំនួយនានា និងការបន្សុំា​ទៅនឹងការប្រែប្រួល​
អាកាសធាតុ ព្រមទាំងបណ្តាអង្កការមានផ្តល់ជំនួយដល់មូលដ្ឋាន ដើម្បីផ្តល់ជូនប្រជាជន អាជ្ញាធរ និង​
សហគមន៍មូលដ្ឋាន នៅពេលមានការស្នើសុំ

ង.	 បង្កើនការប្រមើលមើលពីធនធានទឹក ជាពិសេសនៅតាមអាងស្ទឹងនីមួយៗ ដើម្បីសម្រួលដល់ការរៀបចំ​
ប្រតិទិនដាំដុះ និងផែនការចែកចាយទឹក

ច.	 ពង្រីកបណ្តាញទំនាក់ទំនងជាមួយនឹងអាជ្ញាធរមូលដ្ឋាន និងបណ្តាអង្គការធ្វើការងារផ្ទាល់ជាមួយនឹង​
មូលដ្ឋាន ដើម្បីសហការគ្នា​ធ្វើអន្តរាគមន៍ឲ្យមានប្រសិទ្ឋភាព

ឆ.	 ធានានិរន្តរភាពនៃការអនុវត្តនៅពេលគម្រោងបញ្ចប់ ជាពិសេសក្នុងបញ្ហាសង្គម ដូចជា អាកប្បកិរិយា 
និងការលើកទឹកចិត្តផ្សេងៗ។

១.៥	 តើស្ថាប័នថ្នាក់ជាតិ រួមមាន ក្រសួងពាក់ព័ន្ឋនានា អាចចូលរួមចំណែកយ៉ាងដូចម្តេចខ្លះ?

ក.	 ធានា និងពង្រឹងគោលនយោបាយពាក់ព័ន្ឋនឹងការប្រែប្រួលអាកាសធាតុ

ខ.	 បន្តផ្តល់អំណាចដល់អាជ្ញាធរមូលដ្ឋានតាមរយៈការអនុវត្តកំណែទម្រង់វិមជ្ឈការ និងវិសហមជ្ឈការ

គ.	 សម្របសម្រួលទំនាក់ទំនងរវាងថ្នាក់ជាតិ និងថ្នាក់ក្រោមជាតិ និងជាមួយស្ថាប័នផ្តល់ជំនួយ

ឃ. ប្រមូលផ្តុំព័ត៌មានពីកសិកម្ម ធនធានទឹក ទីផ្សារ​ អ្នកផ្តល់ជំនួយនានា និងការបន្សុំា​ទៅនឹងការប្រែប្រួល​
អាកាសធាតុ ព្រមទាំងបណ្តាអង្គការផ្តល់ជំនួយដល់មូលដ្ឋាន ដើម្បីផ្តល់ជូនប្រជាជន អាជ្ញាធរ និង​
សហគមន៍មូលដ្ឋាន នៅពេលមានការស្នើសុំ

ង.	 បន្ត និងបង្កើនការអភិវឌ្ឍសមត្ថភាពធនធានមនុស្សលើផ្នែកបច្ចេកទេស ការគ្រប់គ្រង និងភាពជាអ្នកដឹកនំា​ 
ចាប់តាំងពី ថ្នាក់ភូមិ

ច.	 បង្កើនការសម្របសម្រួលដល់ការច្នៃប្រឌិតនានា ការរៀនសូត្រ និងការជួយគ្នាទៅវិញទៅមក

ឆ.	 ស្វែងរកជំនួយហិរញ្ញវត្ថុពីប្រភពផ្សេងៗ ដើម្បីបង្កើនបំណែងចែកថវិកាដល់ ថ្នាក់ឃុំ

ជ.	 ពង្រីកការទទួលបានទឹកពីប្រព័ន្ឋធារាសាស្រ្ត ដោយបង្កើនហេដ្ឋារចនាសម័្ពន្ឋ និងពង្រឹងការគ្រប់គ្រងរបស់
សហគមន៍កសិករប្រើប្រាស់ទឹក តាមរយៈការផ្តល់បច្ចេកទេស ​និងថវិកា។

រួមមាន៖

២.១	 បង្គុំបច្ចេកទេសប្រពលវប្បកម្មដំណាំស្រូវ (ប.វ.ស) 

២.២	 ការជ្រើសរើសផ្លាស់ប្តូរពូជដំណាំ និងផ្លាស់ប្តូរពេលវេលាដាំដុះ

២.៣	 ជី និងថ្នាំកសិកម្ម

២.៤	 កសិដ្ឋានពហុប្រយោជន៍

២.៥	 ការបង្កើនសំណើមក្នុងដី ដោយប្រើជីធម្មជាតិ និងគម្របដី 

២.៦	 ការចិញ្ចឹមត្រីតាមវាលស្រែ

២.៧	 ការដាំដំណាំគ្រប់មុខនៅវាលស្រែ

២.៨	 សួនដំណាំតាមផ្ទះ

២.៩	 ព័ត៌មានអាកាសធាតុ និងការធានារ៉ាប់រងលើដំណាំកសិកម្ម

២.១០	 វិធានការចម្រុះគ្រប់គ្រងដំណាំ

២.១	 បង្គុំបច្ចេកទេសប្រពលវប្បកម្មដំណាំស្រូវ 
(ប.វ.ស)

ក.	 ជ្រើសរើសគ្រាប់ពូជសុទ្ឋ

ខ.​	សា បលើថ្នាលគោក ដែលមានជីមមោក និង​
សាប​ស្តើង

គ.	 ភ្ជួរដីឲ្យរាប កៀរឲ្យស្មើ និងរាស់ឲ្យបានម៉ដ្ឋ

ឃ.	ព្រោះដោយដៃ និងប្រើប្រាស់វិធីព្រោះ​ ដែល​
សមស្រប​ជាមួយនឹង ប្រភេទដីក្នុងតំបន់ និង​
ព្រោះដោយប្រើប្រាស់​ ឧបករណ៍ព្រោះ ដែល​
តម្រូវឲ្យមានដីរាបស្មើល្អ

ង. 	ស្ទូងដោយប្រើប្រាស់សំណាបខ្ចី ថ្លោស និងមំា 
និងរបៀបជាជួរ ឬក៏ឃ្លាតៗគ្នា អាស្រយ័​ទៅលើ​
ប្រភេទដី

ច. 	ដកស្មៅ ឬកំចាត់ស្មៅ និងទប់ទល់នឹងសត្វ​
ច​ង្រ​ៃ​​តាម​ប្រភេទដី ដោយប្រើប្រាស់ថ្នាំទៅ​
តាមកម្រិត​កំណត់ត្រឹមត្រូវ ឬ

	 ប្រើឧបករណ៍​កំចាត់ស្មៅ ឬ​វិធីសាស្រ្តជីវសាស្រ្ត​
ក្នងុការ​កំចាត់​សត្វចង្រៃ ដូចជា ថ្នាពុំលកសិកម្ម​
ធម្មជាតិ ឬសំណាញ់ ជាដើម

ឆ.	 ប្រើប្រាស់ជីកំប៉ុស្ត លាមកសត្វ ឬជីគីមីក្នុង​
បរិមាណ​មួយ ដែល​សមស្របជា​មួយនឹង​
ប្រភេទដី

ជ.	 ផ្តល់ទឹកឲ្យគ្រប់គ្រាន់ តាមដំណាក់កាល​
លូតលាស់​របស់ស្រូវ

ឈ.	ស្វែងរកជំនួយគាំទ្រ លើផ្នែកបច្ចេកទេស ឬ​ព័ត៌មាន ឬ​រៀនសូត្រពីអ្នកជិតខាង ឬកសិករ​គំរូក្នងុភូមិ ឬ​
ភ្នាក់ងារផ្សព្វផ្សាយ​កសិកម្ម​តាមភូមិ

ញ.	ធ្វើការសាកល្បងដោយខ្លួនឯង ឬជាក្រុម ដើម្បី​ស្វែងរកវិធី​សក្តិ​សមបំផុត ដែលធានាឲ្យមាន​ការដាំដុះ​
បានច្រើនដងក្នុងមួយឆ្នាំ។

២.២	 ការជ្រើសរើសផ្លាស់ប្តូរពូជដំណាំ និងផ្លាស់ប្តូរ​ពេលវេលាដាំដុះ

ក.	 ជ្រើសរើសពូជធន់នឹងកំដៅ ទឹកជំនន់រយៈ​
ពេលខ្លី ជំងឺនិងកត្តាចង្រៃ និង​គ្រោះរាំងស្ងួត 
ហើយ​សម​ស្របទៅនឹង លក្ខខណ្ឌភូមិសាស្រ្ត​ 
ផ្តល់​ទិន្នផលខ្ពស់ និងមានទីផ្សារ

ខ.	 ជ្រើសរើសពូជស្រវូ ដូចជា ស្រវូស្រាល​ កណ្តាល 
ឬធ្ងន់ និងប្រភេទដំណំា ដូចជា ឪឡឹក សណ្តែក 
ល្ពៅ ដែលអាចឲ្យដាំដុះបាន ២ ទៅ ៣ដង 
ក្នុងមួយឆ្នាំ។ ឧទាហរណ៍ ដាក់ស្រូវស្រាលនៅ 
ដើមរដូវ បន្ទាប់មកស្រូវស្រាលម្តងទៀត និង​
ចុងក្រោយដាំឪឡឹក។ ការជ្រើសពូជក៏អាចអាស្រ័យទៅលើប្រភេទដីស្រែ និង​ប្រភពទឹក ដោយធានាឲ្យ​
មាន​ការដាំដុះបានច្រើនដងក្នុងមួយឆ្នាំ

គ.	 ពិនិត្យមើលប្រតិទិនដំាដុះរបស់ស្រែជិតខាង ធ្វើការសាកល្បងដោយខ្លួនឯង ឬជាក្រុម ដើម្បីស្វែងរក​
ប្រភេទដំណាំ និងពេលវេលាដ៏សក្តិសមបំផុតដែលធានា​ឲ្យមានការដាំដុះបានច្រើនដងក្នុងមួយឆ្នាំ

ឃ.	ស្វែងរកជំនួយគំាទ្រលើផ្នែកបច្ចេកទេស ឬព័ត៌មាន ឬរៀនសូត្រ​ពីអ្នកជិតខាង ឬកសិករគំរូក្នងុភូមិ ឬ​ភ្នាក់ងារ​
ផ្សព្វផ្សាយកសិកម្មតាមភូមិ។

២.៣	 ជី និងថ្នាំកសិកម្ម

ក.	ស្វែងយល់ពីកម្មវិធីប្រើប្រាស់ជី ដែលមាន​ដូចជា 
ជីអ៊ុយរ៉េ (46-0-0) ជីដេអាប៉េ (18-46-0) និង 
ជីកាលី(0-0-60) ពីទីផ្សារ ពីភ្នាក់ងារ​កសិកម្ម​
តាមភូមិ ឬឃុំ ឬពីកសិករគំរូ​ពីគម្រោង​នានា 

ខ.	ប្រើប្រាស់ក្នុងបរិមាណ និងពេលវេលាសម្រាប់​
ប្រភេទ​ស្រូវ និងដំណាំនីមួយៗ ក៏ដូចជា​
វិធីសាស្រ្តដាំដុះ (ព្រោះ​ ឬស្ទូង និងដោយដៃ 
ឬឧបករណ៍) ស្របតាមការណែនាំពីក្រសួង​
កសិកម្ម ឬ វិទ្យាស្ថានបណ្តុះបណ្តាល និង​
អភិវឌ្ឍន៍កសិកម្ម គម្រោងនានា ឬក៏ធ្វើការ​
សាកល្បងដោយខ្លនួឯង ឬជាក្រមុ ដើម្បីស្វែងរក​
ប្រភេទ​ បរិមាណ និងពេលវេលា​សក្តិសមបំផុត 

គ.	ស្វែងរកជំនួយគាំទ្រលើ ផ្នែកបច្ចេកទេស ឬ​
ព័ត៌មាន ឬរៀនសូត្រពីអ្នកជិតខាង ឬកសិករគំ​រូ​
ក្នុងភូមិ ឬភ្នាក់ងារផ្សព្វផ្សាយកសិកម្មតាមភូមិ

បរិមាណជី (គីឡូក្រាមក្នងុមួយហិកតា) សម្រាប់ស្រវូពង្រោះ

ប្រភេទជី បាចបំប៉ន
លើកទី១

បាចបំប៉ន
លើកទី២

បាចបំប៉ន
លើកទី៣

បាចបំប៉នលើក
ទី៤ (ពេល​

កំណើនកកួរ)

ប្រមូល
ផល

ដេអាប៉េ
(DAP) ៥០ ០ ០ ០

អ៊ុយរ៉េ
(UREA) ០ ៤០ ៤០ ៤០

បូ៉តាស្យូម
(KCL) ០ ៣០ ២០ ០

ក្រោយពេល
ព្រោះ១០ថ្ងៃ

ក្រោយពេល
ព្រោះ២០ថ្ងៃ

ក្រោយពេល
ព្រោះ៣០ថ្ងៃ

ក្រោយពេលព្រោះ​
៤០ថ្ងៃ

២.៤	 កសិដ្ឋានពហុប្រយោជន៍
ក.	ដា ំស្រូវតាមលក្ខណៈ ប.វ.ស ដោយជ្រើសរើស​

ពូជដែលមានទីផ្សារ ធន់ល្អនឹងលក្ខខណ្ឌ​អាកាស​
ធាតុ និងសមស្របនឹងប្រភេទដីក្នុងភូមិ

ខ.	 ចិញ្ចឹមត្រី មាន់ ទា ជ្រូក​ ដោយជ្រើសយកពូជ​
ដែលធន់ និងឲ្យផលខ្ពស់ និងត្រៀមចំណ​ី
សម្រាប់​រដូវខ្វះចំណី ព្រមទាំងដាំរុក្ខជាតិគម្រប​
ដី និងសម្រាប់​ធ្វើជាចំណីធម្មជាតិ

គ.	ដា ំដំណំាគ្រប់មុខ ដូចជា ស្ពៃ ត្រកួន ជី ល្ហុង 
អំពៅ ននោង ត្រឡាច ជាដើម ដែលមានទីផ្សារ​ 
និងសម្រាប់បរិភោគក្នុងគ្រួសារ

ឃ.	ដំាឈើហូបផ្លែ ដូចជា ស្វាយ ត្របែក ស្តៅ ជាដើម 	

ង.	 ជីកកូនស្រះដើម្បីចិញ្ចឹមត្រី និងស្រោចស្រពដំណាំ

ច.	 ស្វែងរកជំនួយគាំទ្រលើផ្នែកបច្ចេកទេស ឬព័ត៌មាន ឬរៀនសូត្រពី​អ្នកជិតខាង ឬកសិករគំរូក្នុងភូមិ ឬ
ភ្នាក់ងារផ្សព្វផ្សាយកសិកម្មតាមភូមិ។

២.៥	 ការបង្កើនសំណើមក្នុងដី ដោយប្រើជីធម្មជាតិ 
និងគម្របដី 

ក.	 សន្សំ និងប្រមូលស្លឹកឈើ លាមកសត្វ និង​
សំណល់​រុក្ខជាតិផ្សេងៗ សម្រាប់​ធ្វើជាជីកំប៉ុស្ត 
ជីលាមកសត្វ ជីបៃតងស្រស់ និងជីទឹក​ 

ខ.	 រក្សាទុកគល់ជញ្ជ្រាំងតាមស្រែ ដោយមិន​ដុត​
ចោល ដើម្បីឲ្យវារលួយទៅ​បង្កើនជីជាតិដី

គ.​	ដា ំពពួកជីស្រស់ ដូចជា ទន្ទ្រានខេត្ត សណ្តែក​ 
ស្នោ មុនពេលធ្វើស្រែ និងក្រោយពេលច្រូត 
ដើម្បី​​រក្សាសំណើម និងជីជាតិក្នុងដី 

ឃ.	គ្របគល់ ឬរងដំណំា ដោយប្រើប្រាស់ស្លឹកឈើ 
ចំបើង ចក ស្មៅ ស្លឹកត្នោត ​អង្កាម ផ្លាស្ទិច 
សំណាញ់ ជាដើម ដើម្បីរក្សាសំណើមដី 
កាត់បន្ថយ​កំដៅ

ង.	 ស្វែងរកជំនួយគាំទ្រលើផ្នែកបច្ចេកទេស ឬ​
រៀនសូត​្រពីអ្នកជិតខាង ឬកសិករគំរូក្នុងភូមិ ឬ
ភ្នាក់ងារផ្សព្វផ្សាយកសិកម្មតាមភូមិ។

២.៦	 ការចិញ្ចឹមត្រីតាមវាលស្រែ
ក.	 ចិញ្ចឹមត្រីក្នុងស្រែសម្រាប់បរិភោគ លក់ដូរ និង​​​

បង្កើន​ជីជាតិដី

ខ.	 ជីកជម្រកត្រីក្នុងស្រែ ដោយរកកន្លែងជ្រៅ​
ជាងគេ ឬកន្លែងមានទឹកនៅសល់​ចុង​​ក្រោយ​គេ 
និង​អាស្រ័យ​​ទៅតាមភូមិសាស្រ្ត​នៃស្រែ​នីមួយៗ 
ហើយ​អាចមាន​រូបរាង​ជា​ប្រឡាយ ឬ​ស្រះ 
អណ្តូងជ្រៅ​ ឬរាក់ និង​ដាក់បំពង់ (ជ័រ ឬ​បំពង់​
ឫស្សី) ដើម្បី​បង្ហូរ​ទឹក​ចេញចូល 

គ.	 ជ្រើសរើសប្រភេទត្រី សមស្របទៅនឹង​
ភូមិសាស្រ្ត​នៃស្រែនីមួយៗ និងមានទីផ្សារ

ឃ.	រៀបចំ និងថែទាំជម្រកត្រី ដោយសំអាតស្មៅ និងរុក្ខជាតិនានា បាចកំបោរ ដាក់ជី ក៏ដូចជា​ត្រួតពិនិត្យ​
គុណភាពទឹក​ និងត្រៀមចំណី​សម្រាប់រដូវខ្វះចំណី

ង.	 ស្វែងរកជំនួយគាំទ្រលើផ្នែកបច្ចេកទេស ឬ​រៀនសូត្រពីអ្នកជិតខាង ឬកសិករគំរូ​ក្នុងភូមិ ឬភ្នាក់ងារ​
ផ្សព្វផ្សាយ​កសិកម្មតាមភូមិ។

២.៧	 ការដាំដំណាំគ្រប់មុខនៅវាលស្រែ 

ក.	ដា ំដំណំាចម្រុះលើស្រែ ដូចជា ខាត់ណា ស្ពៃ 
សណ្តែក ជាដើម មុនពេលដាំដុះ​ស្រូវរដូវ​បន្ទាប់ ​
ដើម្បីបង្កើន​ជីជាតិ និង​សំណើមដី

ខ.	 ជ្រើសរើសដំណាំណាដែលធន់ មានទីផ្សារ និង​
ឲ្យផលខ្ពស់។

២.៨	 សួនដំណាំតាមផ្ទះ 
ក.	 សួនរង្វង់ ការគ្របរងដំណាំ​ដោយប្រើប្រាស់​

សារធាតុសរីរាង្គ និងស្បៃមុង រងដំណាំ​មាន​
ចង្អូរ​នៅកណ្តាល ដាំដំណាំ​ក្នុង​កង់ឡាន 
កេសស្នោ និងបាវ ធ្នើដំណំាផុតពីដី និង​ព្យួរ និង​
វិធីប្រកបដោយការច្នៃប្រឌិត​ផ្សេងៗ​ទៀត

ខ.	 ប្រើប្រាស់សំណាញ់សម្រាប់ព័ទ្ឋជុំវិញ ឬគ្រប​
ដំណំា ឬដំាដំណំាក្នងុផ្ទះសំណាញ់​ ដើម្បី​ការពារ​​
ដំណាំពីសត្វចង្រៃ និងកាត់បន្ថយ​កំដៅ

គ.	ដា ំរបងរស់ ដូចជា អង្កាញ់ ស្តៅ ជាដើម។

២.៩​ 	 ព័ត៌មានអាកាសធាតុ និងការធានារ៉ាប់រងលើដំណាំកសិកម្ម

ក. តាមដានព័ត៌មានអាកាសធាតុពីវិទ្យុ ទូរទស្សន៍ 
អាជ្ញាធរមូលដ្ឋាន មន្ទីរធនធានទឹក និងមន្ទីរ​
កសិកម្ម ហើយរៀបចំខ្លួនបង្ការ និងទប់ទល់ 
ដូចជា ត្រៀមស្បៀងសម្រាប់គ្រួសារ និង​សត្វ​
ពាហនៈ  

ខ.	 ជួយគ្នាផ្សព្វផ្សាយបន្ត​ ទៅដល់អ្នកភូមិ​ផ្សេង​ទៀត

គ.	 ស្វែងយល់ពី អាកាសធាតុក្នងុមូលដ្ឋាន ដើម្បី​​
រៀបចំ​ការដំាដុះ ឲ្យ​សមស្របទៅនឹង​អាកាសធាតុ

ឃ.	រៀនសូត្រពីអ្នកជិតខាង និងអ្នកផ្សេងៗទៀត 
ទាក់ទងនឹងពេលវេលា និងវិធីសាស្រ្តដាំដុះ ដែល​សមស្រប​នឹងអាកាសធាតុក្នុងមូលដ្ឋាន

ង.	សា កសួរអាជ្ញាធរមូលដ្ឋាន និងបណ្តា​អង្គការ​​កំពុងធ្វើការក្នុង​មូលដ្ឋាន ​ពីការធានារ៉ាប់រង​ដំណំា។

 

� �� ��� � ��� � ��� � � � � � � � � �� ��� � �� ���� � ?  �  តើវិធីសាស្រ្តបន្សុំា​សម្រាប់កសិកម្ម មានអ្វីខ្លះ?២

� �� ��� � ��� � ��� � � � � � � � � �� ��� � �� ���� � ?  �  តើវិធីសាស្រ្តបន្សុំា​សម្រាប់កសិកម្ម មានអ្វីខ្លះ?២

២.១០ វិធានការចម្រុះគ្រប់គ្រងដំណាំ
ក.	ដា ំដំណំាមានសុខភាពល្អ

ខ.	 បង្ការសត្វចូលបំផ្លាញ ដោយដាំដំណាំអន្ទាក់

គ.	 កំចាត់ស្មៅ និងសត្វចង្រៃក្នុងចំការ ដោយ​
ប្រើ​ប្រាស​់វិធីសាស្រ្តជីវសាស្រ្ត រួមមាន អន្ទាក់ 
ឬចាប់ដោយដៃ ឬថ្នាំពុល​ធម្មជាតិ ឬថ្នាំពុល​
គីមីក្នុងបរិមាណ និងពេលវេលា​ត្រឹមត្រូវ។

រួមមាន៖

៣.១	 ការត្រងទឹកភ្លៀងទុក 

៣.២	 ការគ្រប់គ្រងទឹកនៅវាលស្រែ

៣.៣	ការជីកស្រះសហគមន៍ 

៣.៤	 ប្រព័ន្ធដំណក់ទឹក 

៣.៥	 ការរួបរួមគ្នាថែរក្សាប្រព័ន្ធប្រឡាយ និងទប់ស្កាត់បទល្មើស

៣.៦	ម ៉ាស៊ីនបូមទឹកប្រើប្រាស់ថាមពលព្រះអាទិត្យ និងកង្ហារខ្យល់សម្រាប់បូមទឹក 

 

� �� ��� � ��� � ��� � � � � � � � � �� �� �� �� ��� � �� ?  �  តើវិធីសាស្រ្តបន្សុំា​សម្រាប់ធនធានទឹក មានអ្វីខ្លះ?៣

៣.១ ការត្រងទឹកភ្លៀងទុក 

ត្រងទឹកភ្លៀងទុកសម្រាប់ប្រើប្រាស់ក្នុងរដូវប្រាំងស្រោច​​
បន្លែ និងពេលខ្វះខាតទឹក ដោយ៖

ក.	 ទិញពាងធំៗ ឬពាងយក្ស   

ខ.	 សង់អាងបេតុង ឬទិញធុងជ័រចំណុះធំៗ 

គ.	 ជីកស្រះ​ជាលក្ខណៈ​គ្រួសារនៅក្នុង​ដី​​លំនៅ​ដ្ឋាន 
ស្រែ និងចំការ ឬសហគមន៍ ហើយ​ក្នុងករណី​
ដីមានជ្រាបទឹកចេញលឿន គួរប្រើប្រាស់​ផ្ទាំង​
ប្លាស្ទិក​ដើម្បីទ្រាប់បាតស្រះ 

ឃ.	ច្នៃធន​ធាន​ដែល​មានស្រាប់ ​សម្រាប់​ស្តុក​ទឹក ​
ដូច​បង្ហាញក្នុងរូបភាព។

 

� �� ��� � ��� � ��� � � � � � � � � �� �� �� �� ��� � �� ?  �  តើវិធីសាស្រ្តបន្សុំា​សម្រាប់ធនធានទឹក មានអ្វីខ្លះ?៣

៣.២ ការគ្រប់គ្រងទឹកនៅវាលស្រែ
ក.	 លើកភ្លឺស្រែដើម្បីទប់ទឹកភ្លៀង និងបង្ហូរទឹកចេញ 

ខ.	 សហការជាមួយនឹងម្ចាស់ស្រែជិតខាង ដើម្បី​
សម្រួលដល់ការគ្រប់គ្រងទឹក 

គ.	 ជីកស្រះតូចៗ ដើម្បីទុកទឹកប្រើប្រាស់នៅពេល
មានការខ្វះខាត​ និងប្រើប្រាស់ប្លាស្ទិកដើម្បី​ទ្រាប់​
បាតស្រះ ក្នុងករណីដីជ្រាបទឹកចេញលឿន​។

 

� �� ��� � ��� � ��� � � � � � � � � �� �� �� �� ��� � �� ?  �  តើវិធីសាស្រ្តបន្សុំា​សម្រាប់ធនធានទឹក មានអ្វីខ្លះ?៣

៣.៣	 ការជីកស្រះសហគមន៍ 

ក.	 សហការជាមួយនឹងអាជ្ញាធរមូលដ្ឋាន ឬផ្តល់ជា
យោបល់ដើម្បីស្វែងរកទីតាំង   

ខ.	 សហការ​ដោយ​​ចែក​រំលែក​ដីចំណែក​​របស់​​ខ្លួន​
សម្រាប់ការជីកស្រះ 

គ.	 សហការដោយជួយជាកម្លាំងពលកម្ម ឬ​ថវិកា​
បដិភាគ

ឃ.	ចូលរួមថែរក្សាស្រះសហគមន៍ និងទប់ស្កាត់​
រាល់ទង្វើផ្សេងៗ ដែលនាំឲ្យ​ខូតខាតស្រះ

ង.	 ស្វែងរកថវិកាពីប្រភពផ្សេងៗ ដូចជា ឃុំ ស្រុក និង​អង្គការនានា

ច.	 ស្វែងរកវិធីសាស្រ្តទប់ទឹកក្នុងស្រះ ដោយ​អាច​ប្រើប្រាស់ផ្លាស្ទិក​ដើម្បី​ទ្រាប់បាត ក្នុងករណី​ដី​ជ្រាបទឹក​
ចេញលឿន។

 

� �� ��� � ��� � ��� � � � � � � � � �� �� �� �� ��� � �� ?  �  តើវិធីសាស្រ្តបន្សុំា​សម្រាប់ធនធានទឹក មានអ្វីខ្លះ?៣

៣.៤ ប្រព័ន្ធដំណក់ទឹក 
ក.	 រកទីតាំង និងសម្ភារដើម្បីដំឡើងប្រព័ន្ធ 

ខ.	 ស្វែងរកព័ត៌មានពីការដំឡើង និងការថែទាំ 

គ.	 ស្វែងរកការគាំទ្រផ្នែកបច្ចេកទេស និង​ថវិកាពី​
អង្គការនានា

ឃ.	គណនាពីថ្លៃចំណាយ និងចំណូលត្រឡប់​
មកវិញ។

 

� �� ��� � ��� � ��� � � � � � � � � �� �� �� �� ��� � �� ?  �  តើវិធីសាស្រ្តបន្សុំា​សម្រាប់ធនធានទឹក មានអ្វីខ្លះ?៣

៣.៥	 ការរួបរួមគ្នាថែរក្សាប្រព័ន្ធប្រឡាយ 
និងទប់ស្កាត់បទល្មើស

ក.	 សហការជាមួយនឹងអាជ្ញាធរមូលដ្ឋាន និង​
សហគមន៍កសិករប្រើប្រាស់ទឹក​ ក្នុងការ​ថែទាំ​
ប្រព័ន្ធប្រឡាយ និង​ទប់ស្កាត់បទល្មើសនានា

ខ.	 រួមចំណែក​​ក្នងុ​​ការ​​ថែ​រក្សា​​ប្រព័ន្ធ​​ប្រឡាយ​​ឲ្យ​បាន 
​គង់វង្ស ដោយជួយជា​កម្លាំងពលកម្ម ឬថវិកា​
បដិភាគ ឬបង់ថ្លៃសេវាប្រើប្រាស់ទឹក។

ម៉ាស៊ីនបូមទឹកប្រើប្រាស់ថាមពលព្រះអាទិត្យ

ក.	 រកទីតាំង និងសម្ភារ ដើម្បីដំឡើងប្រព័ន្ធ 

ខ.	 ស្វែងរកព័ត៌មានពីការដំឡើង និងការថែទាំ 

គ.	 គណនាពីថ្លៃចំណាយ និងចំណូល​ត្រឡប់​មកវិញ។

ម៉ាស៊ីនបូមទឹកប្រើប្រាស់កង្ហារខ្យល់ 

ក.	 រកទីតាំង និងសម្ភារ ដើម្បីដំឡើងប្រព័ន្ឋ 

ខ.	 ស្វែងរកព័ត៌មានពីការដំឡើង និងការថែទាំ

គ.	 គណនាពីថ្លៃចំណាយ និងចំណូលត្រឡប់មកវិញ។

៣.៦	ម ៉ាស៊ីនបូមទឹកប្រើប្រាស់ថាមពលព្រះអាទិត្យ និងកង្ហារខ្យល់សម្រាប់បូមទឹក 

 

� �� ��� � ��� � ��� � � � � � � � � �� �� �� �� ��� � �� ?  �  តើវិធីសាស្រ្តបន្សុំា​សម្រាប់ធនធានទឹក មានអ្វីខ្លះ?៣

ដើម្បីស្វែងរកទីផ្សារបានត្រូវ៖

៤.១	 ប្រមូលព័ត៌មាន 

៤.២	 ចងក្រងជាក្រុម បង្កើតជាក្រុមលក់ស្រូវរួមគ្នា

តើអាចស្វែងរកទីផ្សារសម្រាប់កសិផលបាន យ៉ាងដូចម្តេច?៤

៤.១	 ប្រមូលព័ត៌មាន

ក.	 ប្រភេទពូជ​ បរិមាណ និងទំហំ ដែលមានទីផ្សារ

ខ.	 តម្លៃលក់ដុំ និងរាយ ពីទីផ្សារ បុគ្គលិកអង្គការ​
មិនមែនរដ្ឋាភិបាល ឈ្មួញ​ កណ្តាល អ្នកភូមិ 
កម្មវិធីទូរស័ព្ទ ទូរទស្សន៍ វិទ្យុ និងគេហទំព័រ

គ.	 ជម្រើសសម្រាប់ការដឹកជញ្ជូន និងសោហ៊ុយ

ឃ.​	គណនាចំណាយលើការផលិត រួមទាំង កម្លាំង​
ពលកម្ម និងផលចំណេញ។

តើអាចស្វែងរកទីផ្សារសម្រាប់កសិផលបាន យ៉ាងដូចម្តេច?៤

៤.២	 ចងក្រងជាក្រុម បង្កើតជាក្រុមលក់ស្រូវរួមគ្នា
ក.	 ស្វែងរកស្ថាប័ន ដែលធ្វើការជាអ្នកជួយស្វែងរក​

ទីផ្សារឲ្យក្រមុលក់ស្រវូ​រួមគ្នា ដូចជា មជ្ឈមណ្ឌល​
សេវាកម្មធារាសាស្រ្តនៅកំពង់ធំ ជាដើម

ខ.	 រួមគ្នាបង្កើតជាក្រុមលក់ស្រូវ​រួមគ្នា ដោយមាន​
អ្នក​ចូល​ជាសមាជិក និងសមាជិកាច្បាស់លាស់

គ.	 រួមគ្នាពិនិត្យមើលកិច្ចសន្យារវាងអ្នកលក់ និង​
អ្នកទិញ

ឃ.	សហការគ្នាផលិតឲ្យបានគ្រប់ទៅតាមតម្រូវការ

ង.	 រក្សាភាពស្មោះត្រង់នៅក្នុងក្រុម ដោយជៀសវាង​
ការលួចលក់ស្រូវ​ទៅឲ្យឈ្មួញផ្សេងមុន។

តើអាចស្វែងរកទីផ្សារសម្រាប់កសិផលបាន យ៉ាងដូចម្តេច?៤

សហគមន៍មូលដ្ឋានទាំងនោះរួមមាន៖

៥.១ ធនាគារជ្រូក មាន់ ស្រូវពូជ  

៥.២ ក្រុមសន្សំ/ក្រុមជួយខ្លួនឯង

តើត្រូវបង្កើតសហគមន៍មូលដ្ឋានណាខ្លះ ដើម្បីសម្រួលដល់ការបន្សុំា​?៥

៥.១	 ធនាគារជ្រូក មាន់ ស្រូវពូជ

ក.	 ស្វែង​រក​ស្ថាប័ន ​ដែល​ធ្វើ​ការ​ជា​អ្នក​ជួយ​បង្កើត​
ធនាគារទាំងនេះ តាមរយៈ​អាជ្ញាធរមូលដ្ឋាន 
ភ្នាក់ងារកសិកម្ម និងបណ្តាអង្គការធ្វើការងារ​
នៅមូលដ្ឋាន

ខ.	 រួមគ្នាបង្កើតក្រុម ដោយជ្រើសរើសអ្នកដឹកនាំ​
ដែលមានសមត្ថភាពក្នុង​ការគ្រប់គ្រង និងការធ្វើ
ទំនាក់ទំនងជាមួយអ្នកខាងក្រៅ ដើម្បីស្វែងរក​
ជំនួយបន្ថែម

គ.	 ទាមទារ​ឲ្យ​មានការ​រាយការណ៍​ជាទៀងទាត់​ពី​សកម្មភាព និងដំណើរការ​របស់ក្រុម/ធនាគារ

ឃ.​	ចូល​រួម​ជា​ទៀង​ទាត់​ក្នុង​រាល់​សកម្មភាព​របស់​ក្រុម/ធនាគារ និងផ្តល់ជា​យោបល់ ដើម្បីឲ្យក្រុម/ធនាគារ 
មានដំណើរការល្អ

ង.	 សហការគ្នាក្នុងការស្វែងរកដំណោះស្រាយ​ផ្សេងៗ 

ច.	 រួមគ្នាថែរក្សាទ្រព្យសម្បត្តិរបស់ក្រុម/ធនាគារ។

តើត្រូវបង្កើតសហគមន៍មូលដ្ឋានណាខ្លះ ដើម្បីសម្រួលដល់ការបន្សុំា​?៥

៥.២	 ក្រុមសន្សំ/ក្រុមជួយខ្លួនឯង
ក.	 ស្វែងរកស្ថាប័ន ដែលធ្វើការជាអ្នកជួយបង្កើត​

ក្រុមទាំងនេះ តាមរយៈ​អាជ្ញាធរមូលដ្ឋាន 
ភ្នាក់ងារកសិកម្ម និងបណ្តាអង្គការធ្វើការងារនៅ​
មូលដ្ឋាន

ខ.	 រួមគ្នាបង្កើតក្រុម ដោយជ្រើសរើសអ្នកដឹកនាំ
ដែលមានសមត្ថភាព​ក្នុងការគ្រប់គ្រង និងការ​
ធ្វើទំនាក់ទំនងជាមួយអ្នកខាងក្រៅ ដើម្បី​ស្វែង​
រក​ជំនួយបន្ថែម

គ.	 ទាម​ទារ​ឲ្យ​មាន​ការ​រាយ​ការ​ណ៍​ជា​ទៀង​ទាត់​ ពី​
សកម្មភាព និង​ដំណើរការរបស់ក្រុម

ឃ.​	ចូលរួមជាទៀងទាត់ក្នុងរាល់សកម្មភាពរបស់ក្រុម និងផ្តល់ជា​យោបល់ដើម្បីឲ្យក្រុមមានដំណើរការល្អ

ង.	 សហការគ្នាក្នុងការស្វែងរកដំណោះស្រាយផ្សេងៗ 

ច.	 រួមគ្នាថែរក្សាទ្រព្យសម្បត្តិរបស់ក្រុម

ឆ.	 រួមគ្នារិះរកវិធីសាស្រ្តបង្កើនចំណូលដល់ក្រុម ដូចជា យកប្រាក់ដែល​សន្សំបានក្នុងក្រុម ទៅទិញជី ឬពូជ​
សម្រាប់ទុកលក់បន្ត ជាដើម។

តើត្រូវបង្កើតសហគមន៍មូលដ្ឋានណាខ្លះ ដើម្បីសម្រួលដល់ការបន្សុំា​?៥

អង្កការនានាដែលធ្វើការងារពាក់ព័ន្ឋនឹងការប្រែប្រួលអាកាសធាតុ

ឈ្មោះអង្គការ លេខទូរស័ព្ទទំនាក់ទំនង អាស័យដ្ឋាន ផ្នែកដែលធ្វើការពាក់ព័ន្ធ

មជ្ឈមណ្ឌលសិក្សា និងអភិវឌ្ឍន៍កសិកម្មកម្ពុជា 012​ 447 599 ផ្ទះលេខ 91-93 ផ្លូវ B (2011)​ 
ភូមិក្រាំងអង្គ្រង សង្តាត់ក្រាំងធ្នង់  
ខណ្ឌពោធសិែនជ័យ​ ក្រុងភ្នំពេញ 

កសិកម្ម 

បន្ទាយស្រី  023​ 21​6 922 ផ្ទះលេខ 19B ផ្លូវ 145 សង្តាត់ផ្កាដើមថ្កូវ 
ខណ្ឌចំការមន​ ក្រុងភ្នំពេញ

យេនឌ័រ 

សម្ព័ន្ធភាពដើម្បីអភិវឌ្ឍន៍ធនធានជលផល 023 992 044 ផ្ទះលេខ 57Z ផ្លូវ 430 សង្តាត់ផ្កាដើមថ្កូវ 
ខណ្ឌចំការមន​ ក្រុងភ្នំពេញ

ធនធានជលផល

វេទិកានៃអង្គការ​មិនមែនរដ្ឋាភិបាលស្តីព​ីកម្ពុជា 023​ 214 429 ផ្ទះលេខ 9-11 ផ្លូវ 476 សង្តាត់ទួលទំពូង 
ខណ្ឌចំការមន​ ក្រុងភ្នំពេញ

ការពង្រឹងចំណេះដឹងស្តីពី​
ផលប៉ះពាល់ និងការបន្សុំា

អង្គការភាពជាដៃគូសង្គមស៊ីវិលកម្ពុជា 023 220 763 ផ្ទះលេខ 27 អគារ D ជាន់ទី 2 
នាយកដ្ឋាននៃរាជធានីភ្នំពេញ
ខណ្ឌចំការមន​ ក្រុងភ្នំពេញ

ការបង្កើនភាពធន់ដល់សហគមន៍
មូលដ្ឋាន

អង្គការភាពជាដៃគូសម្រាប់ការអភិវឌ្ឍកម្ពុជា 023 216 224 ផ្ទះលេខ 72 ផ្លូវ 360 សង្តាត់ 
ទួលស្វាយព្រៃ 1 ខណ្ឌចំការមន​ 
ក្រុងភ្នំពេញ

សន្តិសុខស្បៀង

អង្គការអភិវឌ្ឍន៍ធនធានយុវជន (YRDP) 023 880 194 ផ្ទះលេខ 93 ផ្លូវ 590 សង្កាត់បឹងកក់ II 
ខណ្ឌទួលគោក

អប់រំ និងផ្សព្វផ្សាយ

ហ្វ័ររឹមស៊ីត (Forum SYD)  023 221 147 ផ្ទះលេខ 91 ផ្លូវ 95 សង្កាត់បឹងត្របែក 
ខណ្ឌចំការមន

ការគ្រប់គ្រងធនធានធម្មជាតិ 
ដោយនិរន្តរភាព

ខត (Cord) 023 212 140 មជ្ឈមណ្ឌលភ្នំពេញ អគារ​ B1 
ជាន់ទី3

ការអភិវឌ្ឍសមត្ថភាព

កម្មវិធីអភិវឌ្ឍន៍សហប្រជាជាតិ 023 216 167 ផ្ទះលេខ 23 ផ្លវូប៉ាស្ទរ័ សង្កាត់បឹងកេងកង I 
ខណ្ឌចំការមន 

ការបង្កើនភាពធន់

មជ្ឈមណ្ឌលប្រជាពលរដ្ឋដើម្បីអភិវឌ្ឍន៍ 
និងសន្តិភាព

023 883 304 ផ្ទះលេខ 69B ផ្លូវ 186 សង្កាត់ទឹកល្អក់ 3 
ខណ្ឌទួលគោក

សទិ្ធមិនុស្ស និងសមភាពយេនឌ័រ

ផេក (Pact Cambodia) 023 217 855 មជ្ឈមណ្ឌលភ្នំពេញ អគារ​ A ជាន់ទី 3 ព្រៃឈើ

កម្មវិធីខ្សែសង្វាក់កសិកម្មកម្ពុជា (CAVAC) 023 218 310 ផ្ទះលេខ 138 មហាវិថីព្រះនរោត្តម កសិកម្ម

អង្គការសង្រ្គោះសត្វព្រៃ 023 882 035 ផ្ទះលេខ6E0 ផ្លូវ 570 សង្កាត់បឹងកក់ II 
ខណ្ឌទួលគោក

ការពង្រឹងចំណេះដឹងស្តីពី​
ផលប៉ះពាល់ និងការបន្សុំា

សេវាសង្រ្គោះកាតូលិក 023 211 165 ផ្ទះលេខ 14 ផ្លូវ 271 កសិកម្ម

អង្គការអុកស្វាម (Oxfam Cambodia) 023 885 412 មហាវិថីសហព័ន្ធរុស្ស៊ី ក្រុងភ្នំពេញ ភាពធន់ និងការអភិបាលកិច្ច​
ធនធានធម្មជាតិ

ភ្លេនអន្តរជាតិកម្ពុជា (Plan International)  023 217 214 បន្ទប់ 411 ជាន់ទី 4 មជ្ឍមណ្ឌលភ្នំពេញ 
កែងមហាវិថពី្រះសីហន ុនិង 
មហាវិថសីុធារស សង្កាត់ទន្លបាសាក់    
ខណ្ឌចំការមន រាជធានីភ្នំពេញ

ការបញ្រ្ជាបការប្រែប្រួល​
អាកាសធាតុ​  និងការកាត់បន្ថយ​
ហានិភ័យគ្រោះ​​មហន្តរាយ​

ឯកសារយោង

១. 	 ឯកសារបោះពុម្ពស្តីពីការប្រែប្រួលអាកាសធាតុ និងអភិបាលកិច្ចធនធានទឹកនៅក្នុងអាងស្ទឹងពោធិ៍សាត់ ជីនិត និងជ្រៃ​បាក់​នៃ​
អាងទន្លេសាប ដោយវិទ្យាស្ថានបណ្តុះបណ្តាល និងស្រាវជ្រាវដើម្បីអភិវឌ្ឍន៍កម្ពុជា (CDRI) កែសម្រួលដោយ សំ ស្រីមុំ និង 
បណ្ឌិត បុិច សុខេម ឆ្នាំ២០១៥

២.	 ឯកសារបោះពុម្ពស្តីពីកម្រងរូបភាពបច្ចេកទេសកសិកម្មល្អៗ ដើម្បីកសាងសហគមន៍ធន់នឹងបម្រែបម្រួល​អាកាសធាតុ​នៅ​
កម្ពុជា ដោយ បណ្ឌិត យ៉ង់ សាំងកុមារ, តាត់សុខ និង សម វិទូ ឆ្នាំ២០១៥

៣.	 ឯកសារបណ្តុះបណ្តាលអំពីប្រព័ន្ធធារាសាស្តខ្នាតតូចធន់នឹងការប្រែប្រួលអាកាសធាតុ ដោយគម្រោងបន្សុំា​នឹងការប្រែប្រួល
អាកាសធាតុសម្រាប់លើកកម្ពស់​ការគ្រប់គ្រងធនធានទឹក និងការប្រកបរបរកសិកម្ម (NAPA FOLLOW-UP PROJECT) 
ឆ្នាំ២០១៥

៤.	 ឯកសារបោះពុម្ពស្តីពីការអនុវត្ត និងចន្លោះខ្វះខាតផ្នែកបច្ចេកវិទ្យាកសិកម្មក្នុងការបន្សុំានឹងការប្រែប្រួល​អាកាសធាតុ ដោយ 
សំ ស្រីមុំ និង អ៊ូច ឈួង​ ឆ្នាំ២០១៥ 

៥.	 ឯកសារបោះពុម្ព ស្តីពី​សមត្ថភាពបន្សុំាទៅនឹងការប្រែប្រួលអាកាសធាតុនៅតាមតំបន់អេកូកសិកម្មនៃកម្ពុជា ដោយ ណាំង 
ភិរុណ, សំ ស្រីមុំ, លន់ ពេជ្រតារា និង អ៊ូច ឈួង​ ឆ្នាំ២០១៤

៦.	 សៀវភៅ​បង្គុំបច្ចេកទេសប្រពលវប្បកម្មដំណាំស្រូវ ដោយនាយកដ្ឋានដំណាំស្រូវនៃអគ្គនាយកដ្ឋានកសិកម្ម ឆ្នាំ២០១៣

៧.	 ព្រឹត្តិប័ត្របច្ចេកទេសលេខ ៤៥​ ស្តីពីកម្មវិធីប្រើប្រាស់ជីសម្រាប់ដំណាំស្រូវ​ ដោយកម្មវិធីដោះស្រាយភាព​ងាយរងគ្រោះ​នៅ​
ជនបទ និងស្ថិរភាពប្រព័ន្ឋអេកូឡូស៊ី (Cambodia HARVEST) ឆ្នាំ២០១២

៨.	 សៀវភៅណែនាំអំពី ការឆ្លើយតបនឹងការប្រែប្រួលអាកាសធាតុសម្រាប់បុគ្គលិកអង្គការមិនមែនរដ្ឋាភិបាល​និងស្ថាប័នពាក់ព័ន្ធ 
ដោយ គម្រោងផ្តួចផ្តើមគំនិតអំពីអាកាសធាតុ (JCCI) ឆ្នាំ២០១២

៩.​	 បទដ្ឋានអនុវត្តបច្ចេកវិទ្យាការចិញ្ចឹមត្រីក្នុងស្រែ ដោយនាយកដ្ឋានផ្សព្វផ្សាយកសិកម្ម ឆ្នាំ២០០៦

១០.	 ព្រឹត្តិប័ត្រព័ត៌មានកសិករ ស្តីពីការចិញ្ចឹមត្រីក្នុងស្រែ ដោយវិទ្យាស្ថានស្រាវជ្រាវ និងអភិវឌ្ឍកសិកម្មកម្ពុជា (CARDI)

វិទ្យាស្ថានបណ្ដុះបណ្ដាល និង ស្រាវជ្រាវដើម្បីអភិវឌ្ឍន៍កម្ពុជា
C អគារលេខ ៥៦ ផ្លូវលេខ ៣១៥ 
* ប្រអប់សំបុត្រលេខ ៦២២ ភ្នំពេញ កម្ពុជា
' ទូរស័ព្ទ៖ (៨៥៥-២៣) ៨៨១-៣៨៤, ៨៨១-៧០១, ៨៨១-៩១៦
6 ទូរសារ៖ (៨៥៥-២៣) ៨៨០-៧៣៤

អុីមែល៖ cdri@cdri.org.kh
គេហទំព័រ៖ http://www.cdri.org.kh

    


